
Ufaransa lliupinga Uteuzi wa Dkt. Salim Kama Katibu Mkuu wa Umoja wa Mataifa
mwaka 1996

Dar es Salaam: Mwaka 1996, wakati wa mchakato wa kuchagua Katibu Mkuu wa Umoja wa Mataifa, Dkt.
Salim alionekana kuwa mgombea imara wa kumrithi marehemu Boutros Boutros-Ghali - ambaye nafasi yake
haikuwa tena imara kutokana na upinzani mkali kutoka Marekani. Hii ilianzisha mchakato wa wazi wa
uchaguzi ambao ulimhusisha Dkt. Salim, ambaye uteuzi wake ulipigiwa debe sana na Rais Nelson Mandela
na Serikali ya Afrika Kusini.

Ufaransa ilikuwa na nia ya kutumia "ujuzi wa lugha ya Kifaransa" kama sharti la lazima kwa mgombea yeyote
wa Umoja wa Mataifa hivyo haikuunga mkono uwezekano wa uteuzi wa Dkt. Salim. Hii, pamoja na mengine
kuhusu mbio za kumchagua Katibu Mkuu wa Umoja wa Mataifa za Desemba 1996, zimetolewa leo kwenye
ufunuzi wa nyenzo mpya kwenye Hifadhi ya Kidijitali ya Salim Ahmed Salim (www.salimahmedsalim.com).

Nyenzo mpya zinajumuisha maelezo binafsi ya Dkt. Salim na ni pamoja na yafuatayo:

e Mbio za Kuwania Ukatibu Mkuu wa Umoja wa Mataifa za 1996: Maelezo kuhusu mbio za kumrithi

Boutrous Ghali na jukumu la Ufaransa, Marekani, na Afrika Kusini katika uwezekano wa uteuzi wa
Dkt. Salim. Hii ni pamoja na hatua ya kushangaza ya Afrika Kusini ambapo Makamu wa Rais Thabo
Mbeki alitangaza ushirikiano kamili wa uteuzi wa Dkt. Salim kama Katibu Mkuu wa Umoja wa
Mataifa.

e Simu na Rais Nelson Mandela mnamo Desemba 1996: Mazungumzo kati ya Dkt. Salim na Rais

Mandela juu ya hali inavyoendelea ya mbio za kumchagua Katibu Mkuu wa Umoja wa Mataifa. Ya
kipekee kwa Rais Mandela ilikuwa ishara kutoka Marekani kwamba wangekuwa tayari kumuunga
mkono Dkt. Salim.

e Mkutano na Rais Hosni Mubarak kuhusu Vita vya Ghuba mwaka 1991: Mkutano wa pande mbili

kati ya Dkt. Salim na Rais wa Misri kuhusu Vita vya Ghuba na maoni yake juu ya Rais Saddam Hussein
wa lrag na kama kungekuwa na nafasi ya jukumu lolote la mpango wa Kiafrika katika kutatua
mgogoro.

e Maoni ya Dkt. Salim juu ya Vita vya Ghuba: Wakati uvamizi wa ardhini unaanza na mashambulizi ya

Marekani dhidi ya Iraq, Dkt. Salim atoa maoni juu ya Vita vya Ghuba na athari zake.

Hifadhi ya Kidijitali ya Salim Ahmed Salim inatoa lenzi ya kipekee kupitia urithi wa Dkt. Salim ambao
unaelezea jukumu la Tanzania katika masuala ya Kiafrika na kimataifa, ikishiriki mitazamo juu ya historia ya
kisiasa na kidiplomasia ya bara hilo.

